
بە  کـــــوردستان  ڕۆژهــــــەڵاتی 
دۆخێکــی هەســتیاردا تێدەپــەڕێ. 
دۆخێکــی نەخــوازراو و بــە هەمان 
و  کــورد  پێشــبینیکراو.  ڕادەش 
بزاوتــە نەتەوەیییەکــەی، بە هەموو 
تایبەتمەندییەکانییەوە، خاوەن مێژووە. 
لە چەشنی هەموو ڕەوت و بزووتنەوە 
فیکری و سیاســییەکانی هاوچەرخی 
خــۆی، گەلێک قۆناغــی بڕیوە. هەر 
قۆناغەش هەڵگری کۆمەڵیک ئاڵنگاری 
و دەســتکەوت، بگرە چەقبەســتن و 

هەستانەوە بووە.
بە بنەماگرتنــی بزوووتنەوەی ژینا و 
واوەتر، ئــەو ڕووداوانەی کە بە دوایدا 
هات، تا دێ باســی زیاتر هەڵدەگرێ. 
لەگەڵ دەرخستنی سەرمایەی مرۆیی 
و سیاسی و شوێندانەریی ئەم ڕووداوە، 
خۆیــان  هــاوکات خەســارەکانیش 
بزووتنەوەیەک  دەردەخــەن.  زیاتــر 
ڕچەشــکێن  خاوەنــدار،  کــورد  کە 
و دەستپێشــخەری بــوو، بەرەبــەرە 
ناکۆکی و  پەردەی لەسەر بۆشــایی، 
دژبەیەکییــەکان لــە ڕوانینی لایەن 
و هێزەکانــی چالاک لــە کۆمەڵگای 
کوردســتان هەڵدایــەوە. ئەمە کۆی 
بابەتەکە نەبوو. تەنانەت ئەم ناکۆکییانە 
ئۆپۆزســیۆنی  نێوان  پەیوەندیــی  لە 
ئێرانــی و بزووتنــەوەی نەتەوەییــی 
کوردستان و هەرێمە نەتەوەیییەکانی 
ئێرانیش  دیکەی ســەر جوغرافییای 
بۆ جارێکی دیکە ســەری هەڵدایەوە. 
»لە ســەرەتاکانی بزووتنەوەی ژینادا، 
کۆمەڵێــک هــۆکاری جنســییەتی، 
نەتەوەیــی و چینایەتی، خەریک بوو 
لــە ژێر چەتــری کۆمەڵێک چەمکی 
هاوبەش کە گرینگترینیان »ژن، ژیان، 
ئازادی« بــوو، زۆرینەی کۆمەڵگاکانی 
بەڵام  ببەســتێتەوە،  پێکــەوە  ئێران 

کەلتووری سیاســیی پاوانخـــوازانە، 
نەیهێشــت ئەم هاوپەیوەندییە بیچم 
بگرێ و ناســنامەیەکی هاوبەش ساز 
بێ. لە بەســتێنی ئــەم کەلتوورەدا، 
پێکهاتەی بزووتنەوەی ژینا، لە لایەن 
ناوەندگەراکانەوە تێک شکێنرا و کرا بە 
»جنبش مهسا«؛ بەم چەشنە »ئەویتری« 
بزووتنەوەی ژینا ســاز بوو. ئاراستەی 
لەپەراوێزخستن  دیســان  هەوڵەکان، 
و بڤە نیشــاندانی پرسی نەتەوەیی و 

ناسنامەی ئەویترەکان بوو.«
 پێویست بە سەلماندن ناکات، لە پانتای 
سیاســی و لە فــەزای بیرکردنەوەی 
هێز ولایەنە ئێرانییەکان بە ڕۆشــنبیر 
هیــچ  ئاکادیمیسییەنەکانیشــەوە،  و 
مەودا و دەرەتانێک بۆ ناســینی مافی 
بندەســتەکان  هەرێمە  نەتەوەییــی 
لەئــارادا نییە. لە باســی تێپەڕین لە 
دۆخی هەنووکەیی، کەلێنێکی گەورە 
بە زەقی دیارە. کەلێنی نێوان ڕووخان 
و بنیاتنــان. کۆی باســەکە لە نێوان 
دەگەڕێتەوە  ناوەندگەراکان  و  پەراوێز 
بۆ سەر پێشــمەرجەکانی ڕووخان و 
بنیاتنان. ناوەندگەراکان کۆی باسەکە 
دەبەنــەوە ســەر »تمامیــت ارضی« 
و وڵاتــی یەکپارچــە و ئەگەرەکانی 
ئێــران؛  خاکــی  هەڵوەشــاندنەوەی 
پەراوێزیش باســەکە دەباتەوە ســەر 

مافی دیاریکردنی چارەنووس.
خـــــوێندنەوەی ڕەخنەگـــــرانەی 
دۆخی ئێســتا، دەراوێکــی ڕوونتر لە 
هەلومەرجەکە بە دەســتەوە دەدات. 
پێچەوانــەوە،  بــە  یــان  گەڕانــەوە 
دەربازبــوون لە دۆخــی پەراوێز کە 
دۆخی بندەســتی و بێ دەسەڵاتییە، 
ســەرنجەکان دەباتەوە لای چەمکی 
»ســەروەری« و لــە هەمــان کاتــدا 

توانستی بەکارهێنانی.

